REPUBLIKA E SHQIPERISE

ENTI RREGULLATOR | ENERGJISE
BORDI

VENDIM
Nr. 233, Daté 18.08.2026

MBI

DHENIEN E AUTORIZIMIT NGA ERE PER VENDOSJEN E KUOTAVE TE
SHOQERISE “HEC VLUSHE” SH.P.K. SI MJET PER GARANTIMIN E
PERMBUSHJES SE DETYRIMIT NDAJ TE TRETEVE

Né mbéshtetje té nenit 16 té ligjit nr. 59/2026 “Pér sektorin e energjisé elektrike ”; neneve 9,
pika 8, dhe 10, té Rregullores pér procedurat dhe afatet pér dhénien e autorizimit nga ERE pér
ndryshimin e statusit ligjor té té licencuarit, ndryshimin e ortakut/aksionarit gé kontrollon
interesat e té licencuarit dhe vendosjen e kuotave/aksioneve té ortakut/aksionerit gé kontrollon
interesat e té licencuarit si mjete pér garantimin e pérmbushjes sé detyrimit/eve ndaj té tretéve,
miratuar me vendimin e bordit té Entit Rregullator t& Energjisé (ERE) nr. 235, daté 26.11.2021;
nenit 113 té ligjit nr. 44/2015 “Kodi i Procedurave Administrative té Republikés sé Shqipérisé” ;
si dhe nenit 15, t& Rregullores pér organizimin, funksionimin dhe procedurat e ERE-s, miratuar
me vendimin e bordit t¢ ERE-s nr. 96, daté 17.06.2016; Bordi i ERE-s, né mbledhjen e tij té
datés 18.08.2026, mbasi shqyrtoi relacionin me nr. 2157/4 prot., daté 12.08.2026, té pérgatitur
nga Drejtoria e Licencimit, Autorizimeve dhe Garancisé sé Origjinés “Mbi kérkesén e shogérisé
“HEC VLUSHE” sh.p.k. pér dhénien e autorizimit nga ERE pér vendosjen e kuotave té saj, si
mjet pér garantimin e pérmbushjes sé detyrimit ndaj “Intesa SanPaolo Bank Albania” sh.a.”,

Konstatoi se:
Pér géllime té shqyrtimit té kérkesés pér dhénien e autorizimit pér shogériné “HEC VLUSHE”
sh.p.k., éshté ndjekur procedura dhe éshté analizuar dokumentacioni si vijon:

1. Kérkesa pér Marrjen e Autorizimit

Shogéria “HEC VLUSHE” sh.p.k., éshté licencuar né veprimtariné e prodhimit té energjisé
elektrike, me vendimin e bordit t¢ ERE-s nr. 23, daté 10.03.2011 nga Hidrocentrali Vlushe
me kapacitet té instaluar 14.2 MW, me vendndodhje né Fshatin Vlushe, rrethi Skrapar.

Me shkresén nr. 2157 prot., daté 16.07.2026, shoqéria ka paraqgitur aplikim dhe
dokumentacion pér marrjen e autorizimit nga ERE pér vendosjen e kuotave té saj si mjet pér
té garantuar pérmbushjen e detyrimit ndaj palés kredidhénése “Intesa SanPaolo Bank
Albania” sh.a.

2. Shqgyrtimi i Kérkesés dhe Kérkesa pér Dokumentacion Plotésues
ERE népérmjet shkresés nr. 2157/1 prot., daté 24.07.2026 dhe emailit daté 27.07.2026, ka
njoftuar shogériné duke i evidentuar informacionin /dokumentacionim e konstatuar té

munguar né kété aplikim.
Shogéria me shkresén nr. 2157/3 prot., daté 04.08.2026 ka depozituar dokumentacionin e
kérkuar.

w

. Pérfundime dhe Kérkesa té tjera pér Dhénien e Autorizimit

- Nga analiza e dokumentacionit té pércjellé nga shogéria “HEC VLUSHE” sh.p.k., rezulton se
éshté dorézuar dokumentacioni né pérputhje me kérkesat e parashikuara né nenet 5, 6, 7 dhe
8, té Rregullores pér procedurat dhe afatet pér dhénien e autorizimit nga ERE pér
ndryshimin e statusit ligjor té té licencuarit, ndryshimin e ortakut/aksionarit gé kontrollon
interesat e té licencuarit dhe vendosjen e kuotave/aksioneve té ortakut/aksionerit gé
kontrollon interesat e té licencuarit si mjete pér garantimin e pérmbushjes sé detyrimit/eve
ndaj té tretéve, miratuar me vendimin e bordit t¢ ERE-s nr. 235, daté 26.11.2021, si vijon:

- Neni 5, pika 2 - Kérkesa dhe dokumentet shogéruese jané nénshkruar nga administratori z.
Rreoland Jegeni, si personi i autorizuar pér té pérfagésuar shogéring, né pérputhje me
kérkesat e Rregullores.

. Plotésimi i kérkesave té nenit 5:

Neni 5, pika 4 - Dokumentacioni éshté paragitur né gjuhén shqipe, né format origjinal ose
fotokopje té noterizuar dhe i shogéruar me kopje elektronike.

Neni 5, pika 5 - Shoqgéria ka béré me dije se, Kontrata e Kredisé bankare nr. 6095 rep., nr.
2992 kol., daté 06.07.2026 dhe Marréveshja Siguruese pér barrésimin e kuotave nr. 6096
rep., nr. 2993 kol., daté 06.07.2026 (bashké me anekset shogéruese té tyre) pérmbajné té
dhéna tregtare té té licencuarit, té dhéna personale té pérfagésuesve té paléve pérkatése, té
dhéna gé lidhen me kushtet e posagme té kredisé dhe garancité e kérkuara nga palét, pér té
cilat kérkohet gé té mos jené té hapura pér publikun né ményré gé t¢ mos démtohet i
licencuari dhe palét pérkatése nga pérhapja apo keqpérdorimi i kétyre té dhénave/akteve.

o~

Né lidhje me sa kérkuar nga ana e shogérisé, né kuadér té trajtimit me konfidencialitet té
dokumentacionit depozituar né kuadér té kétij aplikimi, jané béré vlerésimet pérkatése
konform ligjit nr. 9887, daté 10.03.2008 “Pér mbrojtjen e té dhénave personale”, i
ndryshuar, dhe Rregullores pér mbrojtjen e informacionit konfidencial, miratuar me
vendimin e bordit t¢ ERE-s nr. 65, daté 26.03.2018, ku éshté klasifikuar dokumentacioni i
cili konsiston né trajtim térésisht konfidencial apo dokumentacion i cili ka identifikimet
pérkatése si konfidenciale, duke zbatuar parimin e kufizimit proporcional (pra, klasifikim
vetém pér pjesét takuese né bazeé té ligjit).

Nga analizimi i dokumentacionit té depozituar, do té konsiderohet konfidencial dokumentacioni,
sa mé poshté vijon:
“Kontraté Kredie Bankare” nr. 6095 rep., nr. 2992 kol., daté 06.07.2026 (Ky dokument do té
konsiderohet si  konfidencial pér arsye se pérmban té dhéna me natyré
ekonomike/kontraktuale gé mund té démtojné interesat e subjektit/paléve té treta nése
publikohen, informacione té aktivitetit tregtar té shogérisé, si dhe éshté njé dokument gé nuk
publikohet né QKB).

Nga ana tjetér, do té konsiderohet dhe trajtohet si jokonfidencial, pér arsye se jané dokumente
me karakter deklarativ/informues dhe/ose éshté e depozituar apo e aksesueshme prané
institucioneve publike kompetente, dokumentacioni si vijon:

- Marréveshja Siguruese nr. 6096 rep., nr. 2993 kol., daté 06.07.2026 (Ky dokument do té
konsiderohet si jokonfidencial, pasi éshté publikuar edhe né QKB, por né cdo rast do mbahet
parasysh té béjmé selektimin pérkatés (redaktim selektiv) pér mbulimin e pjeséve me natyré
konfidenciale, té cilat konsistojné né té dhénat personale té ortakéve).

5. Plotésimi i Kérkeseés sipas nenit 8:

Pika 1 - Jané paraqitur té gjitha té dhénat e kérkuara mbi shogériné, pérfagésuesin e

autorizuar, arsyet pér vendosjen e barrés siguruese, pérshkrimi i detyrimeve dhe deklarata

mbi statusin e kuotave.

Pika 2 - Jané dorézuar té gjitha dokumentet pérkatése, pérfshiré ekstraktin historik té

regjistrit tregtar, vendimet e organeve drejtuese, marréveshjen pérkatése dhe

dokumentacionin tjetér shtetéror si mé poshté vijon:

e Gérma “a” - Ekstrakti historik i regjistrit tregtar.

e Gérma “b” - Vendimi i organeve drejtuese: Eshté depozituar Vendimi i Mbledhjes sé
Ortakéve té shoqgérisé “HEC VLUSHE” sh.p.k., daté 26.06.2026, me ané té té cilit éshté
shprehur dakordésia mbi vendosjen e kuotave té késaj shogérie si garanci pér shlyerjen e
detyrimit ndaj “Intesa SanPaolo Bank Albania” sh.a.

e Gérma “c” - Marréveshjet pérkatése:

- “Kontratén e Kredisé” nr. 6095 rep, nr. 2992 kol, daté 06.07.2026, té& nénshkruar midis
paléve, qé do té shérbejé pér financimin e kapitalit t€ shoqérisé koncesionare “HEC
Vlushé” sh.p.k., né formén e ripagimit t€ detyrimeve ndaj Ortakéve t€ shoqéris€é dhe
shpérndarjes sé dividentit bazuar né vendimmarrjen e Asamblesé sé Pérgjithshme té
Ortakéve.

Pika 3 - Shoqgéria ka shlyer té gjitha detyrimet financiare ndaj ERE-s, pérsa i pérket pagesave
té rregullimit.

Nga shqgyrtimi i dokumentacionit té depozituar nga shogéria rezulton se kérkesa pér
vendosjen e kuotave si mjet pér garantimin e pérmbushjes s¢ detyrimit ndaj “Intesa SanPaolo
Bank Albania” sh.a. €shté mbéshtetur né dokumentacionin pérkatés, pérfshiré vendimin e
organeve drejtuese té shogérisé, Kontratén e Kredisé dhe Marréveshjen Siguruese pér
barrésimin e kuotave.

Né kushtet kur shogéria éshté subjekt i kontratés sé koncesionit, dhénia e autorizimit nga
ERE nuk cenon detyrimet gé burojné nga kjo kontraté dhe nuk e pérjashton shogériné nga
marrja e ¢do miratimi, pélgimi apo autorizimi té kérkuar nga Ministria e Infrastrukturés dhe
Energjisé ose autoritete té tjera kompetente, nése njé kérkesé e tillé rezulton nga kontrata e
koncesionit, legjislacioni né fuqi apo aktet pérkatése. Duke qgené se marréveshja éshté
nénshkruar me banké vendase, éshté pérgjegjési e shogérisé té respektojé ¢do detyrim tjetér
jashté kompetencés sé ERE-s gé mund té rrjedhé nga kéto marréveshje.

Rruga ”Irfan Tomini”, Njésia Administrative Nr.7, Tel: +355 45 620 820, +355 45 620 821;
Tirané | web: www.ere.gov.al E-mail: erealb@ere.gov.al



http://www.ere.gov.al/
mailto:erealb@ere.gov.al

Né referencé té nenit 9, pika 8 té Rregullores, ku citohet se shogéria duhet té depozitojé né
ERE ekstraktin historik té regjistrit tregtar, ku té reflektohet ndryshimi né vendosjen e
kolateralit mbi kuotat e saj, vérehet se shogéria tashmé e ka reflektuar kété ndryshim né
ekstraktin e saj, si e tillé kjo piké e rregullores konsiderohet e plotésuar.

Shoqgéria detyrohet té njoftoj¢ ERE-n né rast té hegjes sé barrés siguruese ose té
ekzekutimit té saj té detyrueshém.

Me vendimin nr. 168, daté 18.12.2012, Bordi i ERE-s ka miratuar kérkesén e shogérisé
“HEC VLUSHE” sh.p.k. pér vendosjen peng té€ 100% té kuotave té kapitalit t€ saj si kolateral
prané “Bankés Kombétare Tregtare” sh.a.

Nga dokumentacioni i depozituar né kuadér té aplikimit aktual, pérfshiré ekstraktin historik
té regjistrit tregtar, rezulton se pengu i mésipérm éshté hequr, népérmjet deklaratés noteriale
té datés 14.12.2024 t¢€ 1€shuar nga “Banka Kombétare Tregtare” sh.a., dhe kjo rrethané €shté
reflektuar né regjistrin tregtar mé daté 13.02.2025, me ¢éshtjen nr. CN-411786-02-25.

Né kéto kushte, duke gené se pengu pér té cilin &shté dhéné autorizimi me vendimin nr. 168,
daté 18.12.2012, éshté hequr dhe nuk ekziston mé marrédhénia juridike pér garantimin e sé
cilés éshté dhéné ky autorizim, vlerésohet se kané pushuar rrethanat qé kané justifikuar
dhénien e tij dhe ekzistojné kushtet pér shfugizimin e kétij vendimi.

Nga shqyrtimi 1 dokumentacionit t€ depozituar nga shoqéria “HEC VLUSHE” sh.p.k. dhe né
referencé té kérkesave té parashikuara né Rregulloren pér procedurat dhe afatet pér dhénien e
autorizimit nga ERE pér ndryshimin e statusit ligjor té té licencuarit, ndryshimin e
ortakut/aksionarit gé kontrollon interesat e té licencuarit dhe vendosjen e kuotave/aksioneve
té ortakut/aksionerit gé kontrollon interesat e té licencuarit si mjete pér garantimin e
pérmbushjes sé detyrimit/eve ndaj té tretéve, miratuar me vendimin e Bordit t¢ ERE-s nr.
235, daté 26.11.2021, e ndryshuar, rezulton se shogéria ka pérmbushur kérkesat pérkatése pér
dhénien e autorizimit pér vendosjen e kuotave si mjet pér garantimin e pérmbushjes sé
detyrimit ndaj “Intesa SanPaolo Bank Albania” sh.a sipas Kontratés s¢ Kredisé nr. 6095 rep.,
nr. 2992 kol., daté 06.07.2026.

Pér gjithé sa mé sipér, bordi i ERE-s,

Vendosi:

Dhénien e autorizimit té ERE-s pér vendosjen e kuotave té shogérisé “HEC VLUSHE”
sh.p.k. si mjet pér té garantuar pérmbushjen e detyrimit ndaj palés kredidhénése “Intesa
SanPaolo Bank Albania” sh.a. (sipas kontratés sé kredisé nr. 6095 rep, nr. 2992 kol, daté
06.07.2026).

Té shfugizojé vendimin nr. 168, daté 18.12.2012 “Mbi dhénien e autorizimit nga ERE pér
vendosjen e kuotave té shogérisé “HEC VLUSHE” sh.p.k. si mjet pér garantimin e
pérmbushjes sé detyrimit ndaj “Bankés Kombétare Tregtare ” sh.a.

Dhénia e autorizimit nga ERE sipas pércaktimeve té pikés 1 té kétij vendimi nuk e cliron
shogériné “HEC VLUSHE” sh.p.k. nga detyrimi pér té marré autorizimin/miratimin e

organeve té tjera apo paléve té treta pér kété ndryshim, né rast se kjo kérkohet nga kéto
organe.

4. Shogéria “HEC VLUSHE” sh.p.k. té njoftojé ERE-n pér hegjen e barrés siguruese mbi kuotat
ose né rast té ndodhjes sé njé ekzekutimi té detyrueshém.

5. Ky vendim éshté objekt rishikimi nga ERE né zbatim té pikés 4, té kétij vendimi si dhe né
rast se nga MIE depozitohet njé géndrim ndryshe né lidhje me detyrimet gé i burojné
shogérisé nga kontrata e koncensionit, apo né rast té depozitimit t&¢ dokumentacionit té
ndryshém nga ai gé i ka shérbyer késaj vendimmarrje.

6. Drejtoria e Licencimit, Autorizimeve dhe Garancisé sé Origjinés té njoftojé shogériné “HEC
VLUSHE” sh.p.k. pér vendimin e bordit té ERE-s.

Ky vendim hyn né fugi menjéheré.

Cdo palé e pérfshiré né kété proceduré mund t’i kérkojé ERE-s, brenda 7 ditéve kalendarike nga
data e marrjes dijeni té vendimit, rishikimin e vendimit té bordit né rast se ka siguruar prova té
reja gé mund ta cojné bordin né marrjen e njé vendimi té ndryshém nga i méparshmi apo pér
gabime materiale té konstatuara. Pér kété vendim mund té béhet ankim né Gjykatén
Administrative Tirané, brenda 45 ditéve kalendarike nga dita e publikimit né Fletoren Zyrtare.
Paragitja e ankimit nuk pezullon vlefshmériné e vendimit, pérvecse kur gjykata vendos ndryshe
né pérputhje me legjislacionin né fugi.

Ky vendim botohet né Fletoren Zyrtare.

KRYETARI
Petrit AHMET]I

